
ᓂᕈᐊᕆᐊᖅᑐᕕᓐᓂ, ᓂᕈᐊᕆᐊᕐᕕᐅᔪᓂ ᐃᓂᖕᓂ

ᒥᓕᒐᖅᓯᒪᒐᔭᖅᑐᑦ. ᐃᒪᐃᑦᑐᖅᑕᖃᐅᖃᓯᐅᑎᒐᔭᕐᒥᔪᖅ:

ᐊᒡᒐᒧᑦ ᓴᓗᒻᒪᖅᓴᐃᑎᓄᑦ ᐃᓂᐅᔪᓂᒃ

ᐱᑕᖃᐅᖅᑐᖅ

ᓇᓗᐃᒃᑯᑎᑕᖃᐅᖅᑐᖅ ᐊᓚᒡᒐᐃᓯᐊᖅᑐᓂᒃ

ᐅᖓᓯᒌᒋᐊᖃᕐᓂᖅ ᐱᓪᓗᒍ
ᐊᑕᐅᓯᖅ ᐃᓂᐅᔪᓄᑦ ᐃᖅᑲᓇᐃᔭᖅᑎ

ᑖᓐᓇᓴᐃᓐᓇᐅᙱᓐᓇᕐᓗᓂ ᐊᑕᐅᓯᕐᖅ

ᓵᒋᔭᐅᔪᒥ ᐃᖅᑲᓇᐃᔭᖅᑎᒧᑦ

ᑕᐅᑐᖃᑦᑕᐅᑎᕕᒃᓴᒃᑯᑦ ᓴᐃᒍᓕᐊᕆᓯᒪᔪᒧᑦ

ᐊᐅᔫᒧᑦ

ᓂᕈᐊᕆᐊᖅᑐᓕᕈᕕᑦ, ᐳᐃᒍᑦᑕᐃᓕᒋᑦ:  

ᒪᑐᐊᖅᓯᒪᒋᑦ ᐱᑎᓐᓂᖃᖅᑕᕗᑦ ᐊᑐᕐᓂᐊᕐᓗᒍ ᐊᑕᐅᓯᕐᓗᒍ

ᐱᑕᖃᕐᓂᐊᖅᑐᖅ ᓂᕈᐊᕕᒋᔭᖅᑐᖅᑕᐃᑦ

ᓂᕈᐊᕐᓂᐊᕋᕕᑦ ᓇᒃᓴᕐᓗᑎᓪᓘᓐᓃᑦ ᓇᖕᒥᓂᖅ

ᑎᑎᕋᐅᑎᙱᓂᒃ ᑎᑎᖅᑑᑎᑐᐃᓐᓇᓂᓪᓘᓐᓃᑦ

ᐊᑐᖅᑕᐅᖁᔭᐅᔪᑦ ᐊᑐᕐᓗᒋᑦ

ᐅᖓᓯᒋᔭᖃᕆᐊᖃᕐᓂᖅ ᒪᕐᕉᓐᓂᒃ ᒦᑖᔅᓂᒃ

ᓂᕈᐊᕆᐊᖅᑐᖅᓯᒪᖃᑎ̀ᓂᒃ ᐊᒻᒪᓗ

ᓂᕈᐊᕐᕕᓐᓅᖓᔪᓄᑦ ᐃᖅᑲᓇᐃᔭᖅᑎᓄᑦ

ᖃᐅᔨᓴᖅᑕᕕᓂᐅᓗᑎᑦ ᖃᓂᒪᓐᓇᖃᕐᓂᕋᖅᑕᐅᓯᒪᒍᕕᑦ ᓄᕙᒡᔪᐊᕐᓇᖅᑐᖅ-19−ᒥᒃ, ᐅᕝᕙᓘᓐᓃᑦ ᖃᓪᓕᔭᖃᖅᑐᕕᓂᐅᒍᕕᑦ

ᖃᓂᒪᓇᓕᖕᒥᒃ, ᖃᐅᔨᒋᐊᕐᕕᒋᒍᒃ ᐅᓇ elections.ca ᓂᕈᐊᕈᒪᓗᑎᑦ ᑎᑎᖅᑲᕐᓂᐊᕕᑎᒍᑦ ᐊᐅᓪᓚᑎᓐᓂᐊᕐᓗᒍ ᓂᕈᐊᕈᑏᑦ. 

_______________________________________________________ 

ᑖᓐᓇ ᑎᑎᕋᖅᓯᒪᔪᖅ ᐊᑐᐃᓐᓇᖅ ᐊᒥᓱᒐᓚᐅᓪᓗᑎᒃ ᐅᖃᐅᓯᖅᑕᐃᑦ ᐅᕙᓂ elections.ca. 

ᐊᓯᖏᓐᓄᑦ ᑎᑎᕋᖅᓯᒪᔪᓄᑦ,  ᓲᕐᓗ ᐊᖅᑭᒃᓯᒪᔪᑦ ᑕᐃᒫᒃ, ᐊᖏᔫᑕᐅᓪᓗᑎᒃ ᑎᑎᖅᑲᙱᑦ ᐊᒻᒪᓗ ᑕᐃᓯᒥᒃ ᑕᐃᔭᐅᓂᓕᒃ (ᑕᐃᓯ), 

ᐅᖄᓚᕝᕕᒋᑎᒍᑦ ᐅᕗᖓ 1-800-463-6868 ᐅᕝᕙᓘᓐᓃᑦ 1-800-361-8935 (ᐅᖄᓚᐅᑎᒃᑯᑦ ᑐᓴᐅᒪᖃᑦᑕᐅᑎᔾᔪᑏᑦ ᑐᓵᙱᑦᑐᓄᑦ).

ᑎᑎᕋᖅᑕᐅᓯᒪᖃᓯᐅᑎᒍᕕᑦ, ᐱᔭᕆᐊᖃᖅᑐᑎᑦ ᓂᕈᐊᖅᑎᓄᑦ ᑐᑭᓯᐅᒪᐅᑎᒃᓴᒥᒃ ᐸᐃᑉᐹᒥᒃ ᑎᑎᖅᑲᓂᐊᕐᕕᒃᑯᑎᒍᑦ 

ᓂᕈᐊᒃᓇᐅᓛᓕᕐᒥᒋᐊᖓ. ᓇᓗᓇᐃᖅᓯᒍᑕᐅᖕᒪᑦ ᓇᒥ ᖃᖓᓗ ᓂᕈᐊᕆᐊᖅᑐᕈᓐᓇᕐᓛᕐᒪᙶᖅᐱᑦ. ᓇᒃᓴᕋᔭᖅᑲᐃᑦ 

ᑖᓐᓇ ᐸᐃᑉᐹᖅ, ᓇᓗᓇᐃᒃᑯᑕᐃᓪᓗ ᑭᓇᐅᕐᓂᕐᓂᒃ, ᓂᕈᐊᕐᓂᑦ ᑲᔪᓯᓚᐃᓐᓇᓂᖅᓴᐅᖁᓪᓗᒍ. 

ᐱᙱᒃᑯᕕᑦ ᐸᐃᑉᐹᒥᒃ, ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᓂ ᑕᒻᒪᖅᓯᒪᔪᖃᖅᐸᑦ, ᑎᑎᕋᖅᑕᐅᓯᒪᙱᑐᐃᓐᓇᕆᐊᖃᖅᑐᑎᑦ  

ᓂᕈᐊᖅᑎᓄᑦ ᑐᑭᓯᐅᒪᐅᑎᒃᓴᒥᒃ ᐸᐃᑉᐹᖑᕙᐅᖅᑲᑐᐃᓐᓇᕆᐊᓖᑦ ᑎᑎᕋᖅᑕᐅᓯᒪᓕᕋᔭᖅᑑᒐᓗᐊᑦ ᐅᓪᓗᒥᒨᖓᓗᑎᒃ. 

ᖃᐅᔨᒋᐊᕐᕕᒋᑎᒍᑦ ᐅᕗᖓ elections.ca ᑎᑎᕋᖅᑕᐅᖁᓪᓗᑎᑦ ᐊᒻᒪᓗ ᐋᖅᑭᒋᐊᖅᑕᐅᖁᓪᓗᒋᑦ ᑐᕌᕈᑎᑎᑦ, 

ᐅᖄᓚᕕᒋᓗᑎᒍᓪᓘᓐᓃᑦ ᐅᕗᖓ 1-800-463-6868 ᐅᕗᖓᓘᓐᓃᑦ 1-800-361-8935 (ᐅᖄᓚᐅᑎᒃᑯᑦ 

ᑐᓴᐅᒪᖃᑦᑕᐅᑎᔾᔪᑏᑦ ᑐᓵᙱᑦᑐᓄᑦ) ᐃᑲᔪᖅᑕᐅᔪᖃᕐᓂᐊᕐᒪᑦ.  

ᑎᑎᕋᖅᑕᐅᒍᓐᓇᕐᒥᔪᑎᑦ ᓄᑕᐅᓯᕐᓗᒋᓪᓗ ᖃᐅᔨᒪᔭᐅᔾᔪᑎᑎᑦ ᐊᒻᒪᓗ ᓂᕈᐊᖅᑎᐅᓂᕐᒧᑦ ᑐᓴᐅᒪᔭᐅᔾᔪᑎᑎᑦ 

ᓂᕈᐊᑐᕕᖕᓂ, ᐃᒪᐃᒋᐊᖃᖅᑐᑎᑦ:

• ᑲᓇᑕᒥᐅᖑᓗᑎᑦ

• 18−ᓂᑦ ᐅᖓᑖᓅᓪᓘᓐᓃᑦ ᐅᑭᐅᖃᕐᓗᑎᑦ ᓂᕈᐊᕐᓇᖓᓂ ᐅᓪᓘᑉ

• ᓇᓗᓇᐃᒃᑯᑕᖃᕐᓗᑎᑦ ᑭᓇᐅᓂᕐᓂᒃ ᐊᒻᒪᓗ ᓇᒥᕐᒥᐅᑕᐅᓂᕐᓂᒃ



ᖃᓄᖅ ᓂᕈᐊᕈᓐᓇᕐᒪᖔᑦᑕ

ᖃᖓᒃᑯᑐᐃᓐᓇᖅ ᓂᕈᐊᕈᓐᓇᕋᔭᖅᑐᑎᑦ ᓂᕈᐊᕐᓇᐅᑎᓪᓗᒍ.  

ᐊᑐᕆᐊᕈᒃ ᓂᕈᐊᕐᓗᑎᑦ ᓈᒻᒪᓂᖅᐹᖅ ᐃᓕᖕᓄᑦ

ᓂᕈᐊᕐᓇᐅᑉ ᐅᓪᓗᖓᓂ

ᓂᕈᐊᕆᐊᕐᑐᕐᕕᒋᒐᔭᖅᑕᐃᑦ ᒪᑐᐃᖓᔭᖅᑐᖅ ᐃᖃᕐᕋᓂᒃ 12−ᓂᒃ

(ᐃᖃᕐᕋᐃᑦ ᐊᔾᔨᒌᔾᔮᖏᒻᒥᔪᑦ ᒪᓕᒡᓗᒍ ᓯᕿᕐᖑᔭᐅᑉ

ᑭᓪᓕᓕᐅᖅᑕᐅᓯᒪᕕᖏᑦ).

ᓯᕗᕐᖓᓂ ᓂᕈᐊᕐᓇᐃᑦ ᐅᓪᓗᐃᑦ

ᓂᕈᐊᕆᐊᕐᑐᕐᕕᒋᒐᔭᖅᑕᐃᑦ ᒪᑐᐃᖓᒐᔭᖅᑐᖅ ᐱᒋᐊᕐᓗᓂ ᓯᕿᕐᖑᔭᖅ

9−ᒥ ᐅᓛᒃᑯᑦ ᑎᑭᓪᓗᒍ 9−ᒧᑦ ᐅᓐᓄᒃᑯᑦ ᑕᓕᒥᕐᒥ, ᓯᕙᑖᕐᕕᖕᒥ ᓈᑦᑏᖑᔭᒥ ᐊᒻᒪᓗ ᓇᒡᒐᔾᔭᐅᒥ ᐱᓇᓱᐊᕈᓯᖓᓂ

ᓂᕈᐊᓂᐅᑉ ᐅᓪᓗᖓᑕ ᐊᒡᒋᖅᑑᑉ.

ᑎᑎᖅᑲᕐᓂᐊᕐᕕᒃᑯᑦ

ᓂᕈᐊᕐᓗᑎᑦ ᐊᐃᑉᐱᖅ ᑎᑭᓚᐅᖏᓐᓂᖓᓂ ᓂᕈᐊᕐᓇᐅᑉ ᐅᓪᓗᖓᑕ ᓯᕗᕐᖓᓂ, 6−ᒥ ᐅᓐᓄᒃᓴᒃᑯᑦ. 

ᓂᕈᐊᕋᔭᖅᑐᑎᑦ ᐊᑐᕐᓗᒍ ᓂᕈᐊᕈᑎᒃᓴᓕᐊᖑᓯᒪᔪᓄᑦ ᐊᑐᖅᑕᐅᔪᖅ ᐱᕙᓪᓕᐊᓂᐅᓕᕐᒥᔪᖅ ᑕᒪᑐᒧᖓ. 

ᓂᕈᐊᕈᑏᑦ ᑎᑎᖅᓯᕕᒋᓯᒪᔭᐃᑦ ᐊᐅᓪᓚᑎᑦᓯᐊᕈᒃ ᐅᕙᑦᑎᓐᓄᑦ ᐅᓪᓗᖅ ᓂᕈᐊᕐᓇᖅ

ᑎᑭᓚᐅᖏᓐᓂᖓᓂ ᐅᓪᓗᖓᓂᓘᓐᓃᑦ, ᓈᓴᖅᑕᐅᖃᓯᐅᑎᖁᓪᓗᒍ. ᖃᐅᔨᒋᐊᕈᒃ ᐅᓇ elections.ca 

ᑐᑭᓯᒋᐊᕐᓗᑎᑦ ᐃᓱᓕᕝᕕᐅᑎᑕᐅᔪᑦ ᐅᓪᓗᐃᑦ ᒥᒃᓵᓄᑦ ᐊᒻᒪᓗ ᑎᑎᖅᑲᓂᐊᕐᕕᒃᑯᑎᒍᑦ ᑖᕝᕗᓇ

ᓂᕈᐊᕐᓗᑎᑦ ᓈᒻᒪᓂᖅᐸᐅᒐᓗᐊᕐᒪᖔ. 

ᓇᓕᐊᓐᓂᑐᐃᓐᓇᖅ ᓂᕈᐊᖅᑐᓕᕆᔨᓄᑦ ᑲᓇᑕᒥ ᑎᑎᕋᕐᕕᖕᓂ ᑲᓇᑕᒥ

ᐅᐸᒡᓗᑎᑦ ᓇᓪᓕᐊᓄᑦ ᓂᕈᐊᖅᑐᓕᕆᑯᓐᓄᑦ ᑲᓇᑕᒥ ᑎᑎᕋᕐᕕᖕᒧᑦ ᑲᓇᑕᒦᑦᑐᓂ

ᐊᐃᑉᐱᕈᓚᐅᙱᓐᓂᖓᓂ ᓂᕈᐊᕐᓂᐅᓛᖅᑎᓪᓗᒍ ᖃᐅᖓᓂ, 6−ᒥ ᐅᓐᓄᒃᑯᑦ. ᓂᕈᐊᕋᔭᖅᑐᑎᑦ

ᓂᕈᐊᕐᓂᐅᑉ ᐱᕙᓪᓕᐊᑎᑕᐅᓂᖓ ᐊᑐᕐᓗᒍ. ᓂᕈᐊᕐᓇᐳᒌᖅᐸᑦ, ᖃᐅᔨᒋᐊᕈᒃ elections.ca

ᐅᖄᓚᕕᒋᓗᑕᓘᓐᓃᑦ ᓂᕈᐊᖅᑐᑎᓕᕆᓄᑦ ᑲᓇᑕᒥ ᑎᑎᕋᕐᕕᖕᒧᑦ ᖃᓂᓐᓂᖅᐹᖕᓄᑦ ᖃᐅᔨᓂᐊᕋᕕᑦ. 

ᑐᒃᓯᕋᖅᓯᒪᒋᐊᖃᖅᑐᑎᑦ ᓂᕈᐊᕈᒪᓗᑎᑦ ᑎᑎᖅᑲᓂᐊᕐᕕᑎᒍ ᐅᕝᕙᓘᓐᓃᑦ ᓂᕈᐊᖅᑐᓕᕆᔨᒃᑯᑦ ᑲᓇᑕᒥ

ᑎᑎᕋᕐᕕᖓᓂ, ᑕᒪᐅᓇ ᑭᓯᐊᓂ ᓂᕈᐊᕈᓐᓇᖅᑐᑎᑦ ᑕᕝᕙᓂ ᓂᕈᐊᕐᓇᕐᒥ. 

3

ᖃᐅᔨᒋᐊᕈᒃ ᓂᕈᐊᖅᑎᓄᑦ

ᑐᑭᓯᐅᒪᐅᑎᒃᓴᖅ ᐸᐃᑉᐹᖅ ᓇᒥ

ᖃᖓᓗ ᓂᕈᐊᕈᓐᓇᕐᒪᖔᖅᐱᑦ. 

3



ᓇᓗᓇᐃᒃᑯᑕᐃᑦ ᑭᓇᐅᓂᕐᓂᒃ ᐊᑐᐃᓐᓇᕆᓗᒍ ᓂᕈᐊᕆᐊ

ᐱᖓᓱᓂᒃ ᐱᕕᖃᖅᑎᑕᐅᔪᑎᑦ ᓇᓗᓇᐃᒃᑯᑕᕐᓂᑦ ᐊᒻᒪᓗ ᑐᕌᕈᑎᕕᑦ ᒥᒃᓵᓄᑦ.  

ᓂᕈᐊᕐᓂᐊᕐᓗᑎᑦ, ᑲᓇᑕᒥᐅᑕᐅᔭᕆᐊᖃᖅᑐᑎᑦ ᐊᒻᒪᓗ 18−ᓂᒃ ᐅᑭᐅᖃᓕᖅᓯᒪᓕᖅᑎᓪᓗᑎᑦ ᓂᕈᐊᓇᐅᑉ

ᐅᓪᓗᖓᐅᓕᖅᑎᓪᓗᒍ. 

ᐱᕕᖃᖅᑎᑕᐅᒍᑎ

ᓯᕗᓪᓕᖅ

ᑕᑯᖅᑯᔾᔨᓗᑎᑦ ᐅᑯᐊ ᓇᓕᐊᒃ ᐊᔾᔨᙳᐊᓕᒃ ᓇᓗᓇᐃᒃᑯᑕᐃᑦ

 ᐊᖁᒍᓐᓇᐅᑏᑦ ᓚᐅᓴᓐᓯ

 ᓇᓕᐊᑐᐃᓐᓇᖅ ᑲᓇᑕᒃᑯᑦ ᒐᕙᒪᒃᑯᖏᓐᓂ( ᒐᕙᒪᑐᖃᒃᑯᓐᓂ, ᓄᓇᐃᑦ

ᑭᓪᓕᓕᐅᖅᑕᐅᓯᒪᓂᖏᑎᒍᑦ/ᐅᕝᕙᓘᓐᓃᑦ ᓄᓇᐃᑦ ᐊᕕᑦᑐᖅᑕᐅᓯᒪᓂᖏᑎᒍᑦ

ᓄᓇᓕᐅᔪᒥᓘᓐᓃᑦ) ᐊᔾᔨᙳᐊᕐᓂᖅ ᓂᑦᑕᕕᐅᓗᓂ, ᐊᑏᑦ ᐊᒻᒪᓗ ᐃᓂᒋᔭᕕᑦ ᒫᓐᓇᐅᔪᒥ

ᑐᕌᕈᑎᖓᓂᒃ

ᐅᕝᕙᓘᓐᓃᑦ

ᐱᕕᖃᖅᑎᑕᐅᒍᑎ

ᑭᖑᓪᓕᖅ

+ 

ᑕᑯᖅᑯᔾᔨᓗᑎᑦ ᒪᕐᕉᓐᓂᒃ ᓇᓗᓇᐃᒃᑯᑕᕐᓃᕕᑦ

ᑕᒪᒃᑮᒃ ᐊᑎᕐᓂᑦ ᐊᒻᒪᓗ ᐃᓂᒋᔭᕕᑦ ᒫᓐᓇᐅᔪᒥ ᑐᕌᕈᑎᖓᓂᒃ ᐱᑕᖃᕆᐊᓖᒃ. 

ᓲᕐᓗ ᐅᑯᓇᓂ: 

 ᓂᕈᐊᖅᑎᐅᓂᕐᒧᑦ ᑎᑎᕋᖅᑕᐅᓯᒪᔪᒥ ᐸᐃᑉᐹᒥ ᐊᒻᒪᓗ ᑮᓇᐅᔭᒃᑯᕕᖃᕐᓂᕐᒧᑦ ᑎᑎᕋᖅᑕᐅᓯᒪᔪᓂ

ᓇᓕᖅᑲᒥ

 ᐆᒻᒪᖅᑯᑎᓯᐅᑎᓄᑦ ᐊᑭᓕᕋᒃᓴᓂ ᐊᒻᒪᓗ ᐃᓕᓐᓂᐊᖅᑎᐅᓂᕐᒧᑦ ᓇᓗᓇᐃᒃᑯᑕᒥ

ᑕᒪᒃᑯᓂᖓ ᐱᖃᙱᒃᑯᕕᑦ? ᖃᓄᐃᙱᑦᑐᖅ!  

ᒪᕐᕉᓐᓂᒃ ᐊᖏᖅᑕᐅᓯᒪᔫᓐᓂᒃ ᓇᓗᓇᐃᒃᑯᑖᓂᒃ ᐱᑕᖃᕐᒥᔪᖅ.  

ᖃᐅᔨᒋᐊᕈᒃ ᑎᑎᕋᖅᑕᐅᓯᒪᔪᑦ ᐅᕙᓃᑦᑐᑦ elections.ca

ᐅᕝᕙᓘᓐᓃᑦ

ᐱᕕᖃᖅᑎᑕᐅᒍᑎ

ᐱᖓᔪᐊᑦ

+ 

ᓇᓗᓇᐃᒃᑯᑕᖃᙱᒃᑯᕕᑦ

ᓱᓕ ᓂᕈᐊᕈᓐᓇᖅᑐᑎᑦ ᐊᖏᕈᑎᒋᑐᐊᕈᕕᐅᒃ ᑭᓇᐅᓃᑦ ᐊᒻᒪᓗ ᑐᕌᕈᑏᑦ ᑎᑎᕋᖅᓯᒪᔪᒥ ᐊᒻᒪᓗ

ᖃᐅᔨᒪᔨᒋᔭᐃᑦ ᑎᓕᓯᓯᒪᓗᓂ ᓂᕈᐊᕐᕕᒋᔭᖅᑐᕕᒃᓴᕐᓄᑦ ᐊᑎᓕᐅᕈᓐᓇᖅᑐᖅ ᓇᓗᓇᐃᖅᓯᓂᕋᖅᑐᒥᒃ

ᑭᓇᐅᓂᕐᓂᒃ.  

ᐊᑎᓕᐅᖅᑐᖅ ᓇᓗᓇᐃᖅᓯᓂᕋᖅᑐᖅ ᑭᓇᐅᓂᕐᓂᒃ ᑕᐅᓯᕐᒧᑦ ᓇᓗᓇᐃᖅᓯᒪᔪᒥᒃ ᑭᓇᐅᓂᖓᓂᒃ

ᑐᕌᕈᑎᖓᓂᓪᓗ ᓂᑦᑕᔪᖃᑦᓯᐊᖅᑐᒥᒃ ᐱᑕᖃᕆᐊᓕᒃ. ᐃᓄᒃ ᐊᑕᐅᓯᕐᒧᑦ ᑭᓯᐊᓂ ᐊᑎᓕᐅᕈᖅᓇᖅᑐᖅ

ᓇᓗᓇᐃᖅᓯᓂᕋᖅᑐᒥᒃ ᑭᓇᐅᓂᕆᔭᐅᔪᒥᒃ (ᐋᒡᒐᐅᒐᓗᐊᖅ ᓯᕕᑐᔪᒧᑦ ᐋᓐᓂᐊᔪᓕᕆᕕᖕᓂ). 



ᓂᕈᐊᕐᓂᕐᒧᑦ ᐃᑲᔪᖅᑕᐅᒍᑎᑦ ᐊᒻᒪᓗ ᐱᔨᑦᑎᕋᐅᑎᑦ

6 

ᓂᕈᐊᖅᑎᓕᒫᑦ ᑎᓕᔭᐅᓯᒪᔪᑦ ᓂᕈᐊᕆᐊᖅᑐᕕᒃᓴᖏᓐᓄᑦ ᑕᐃᑲᓂ ᐅᓪᓗᖓᓂ ᓂᕈᐊᕐᓇᐅᑉ ᐊᒻᒪᓗ

ᓯᕗᕐᖓᓂ ᓂᕈᐊᕐᓇᓄᑦ.  ᑭᖑᓂᖓᒍᑦ ᓂᕈᐊᕐᓂᐅᑉ, ᑎᓕᓯᓯᒪᔪᖅ ᓂᕈᐊᕐᕕᒃᓴᓐᓂᑦ ᐃᑲᔪᖅᑎᒋᖑᒃ

ᐱᔭᕆᐊᓕᖕᓄᑦ. ᖃᐅᔨᒋᐊᒃᑲᓐᓂᕆᑦ ᖃᓄᖅ ᐃᑲᔪᖅᑕᐅᑦᑎᐊᕆᐊᖃᖅᑐᖃᕐᒪᖔᖅ:

• ᑕᑯᒋᐊᕐᓗᒍ ᓂᕈᐊᖅᑎᐅᓂᕐᒧᑦ ᑎᑎᕋᖅᑕᐅᓯᒪᕕᒋᔭᐃᑦ ᐸᐃᑉᐹᖅ

• ᑕᑯᒋᐊᕐᓗᒍ ᐅᓇ elections.ca ᓇᕿᑦᑕᕐᓗᒋᑦ ᑎᑎᖅᑲᓂᐊᕐᕕᑎᒍ ᑐᕌᕈᑎᓐᓂ ᐱᖓᓲᔪᖅᑐᑦ

ᑎᑎᖅᑲᓖᑦ ᓈᓴᐅᑎᖃᖅᓱᑎᒃ ᑕᕝᕗᖓ ᓂᕈᐊᖅᑎᓄᑦ ᑐᑭᓯᐅᒪᔭᕆᐊᓕᓐᓄᑦ ᐱᓕᑦᑐᕈᑕᐅᔪᓄᑦ

ᐴᖅᑲᐃᕕᖕᒧᑦ, ᐅᕝᕙᓘᓐᓃᑦ

• ᐅᖄᓚᕕᒋᓗᑎᒍᑦ ᐅᕗᖓ 1-800-463-6868 ᐅᕗᖓᓘᓐᓃᑦ 1-800-361-8935 (TTY)ᖅᑲᐃ

ᐃᓱᒫᓘᑎᖃᕈᕕᑦ ᐅᐸᒍᑎᕕᒋᔭᕆᐊᓕᖕᓄᑦ ᐊᐃᒋᐊᖃᕐᓗᑎᑦ ᐊᐃᒍᑎᖃᙱᒃᑯᕕᑦ, ᐅᖄᓚᕕᒋᑎᒍᑦ ᐅᕗᖓ

1-800-463-6868 ᐅᕝᕙᓘᓐᓃᑦ 1-800-361-8935 (TTY). 

ᓂᕈᐊᕐᓂᕐᒧᑦ ᐃᑲᔪᖅᑕᐅᒍᒪᒍᕕᑦ ᓯᕗᕐᖓᓂ, ᐱᖃᓯᐅᑎᓗᒍ ᐅᖃᐅᓯᖅ ᐊᒻᒪᓗ ᓇᓗᓇᐃᒃᑯᑕᑎᒍᑦ

ᐅᖃᕈᓐᓇᖏᑦᑐᓄᑦ ᑐᓵᙱᑦᑐᓄᑦ ᐅᖃᐅᓯᕐᒧᑦ ᑐᓵᔨᖃᕐᓂᖅ, ᐅᖄᓚᒋᑦ ᓂᕈᐊᖅᑐᓕᕆᔨᒃᑯᓐᓄᑦ ᑲᓇᑕᒥ

ᑎᑎᕋᕐᕕᖕᒧᑦ ᓂᕈᐊᕐᕕᒋᓂᐊᖅᑕᕐᓂ ᓄᓇᒥ ᐊᐃᑉᐱᕈᓚᐅᖏᓐᓂᖓᓂ ᐅᓪᓗᖓᑕ ᓂᕈᐊᕐᓇᐅᓛᖅᑑᑉ

ᑭᖑᓂᖓᓂ, 6−ᒥ ᐅᓐᓄᒃᑯᑦ. 

ᓂᕈᐊᕐᓂᐊᕐᓗᓂ ᐃᑲᔪᖅᑕᐅᒍᑏᑦ ᐊᒻᒪᓗ ᐱᔨᑦᑎᕈᑕᐅᔪᑦ ᓂᕈᐊᕐᓇᐅᓂᖓᓂ ᐅᓪᓗᖅ

ᐊᖏᓂᖅᓴᐃᑦ ᓂᕈᐊᕈᑎᓄᑦ

ᐴᖅᑲᐃᕖᑦ ᐊᑎᑕᖃᐅᖅᑐᑦ

ᓂᕈᐊᕋᓂᕈᐊᖅᑯᒃᓴᐅᔫᑉ

ᐊᑎᖏᓐᓂᒃ ᐊᖏᔫᑕᐅᓪᓗᑎᒃ

ᑎᑎᖅᑲᖏᑦ

ᐅᖃᐅᓯᖅ ᐱᓪᓗᒍ ᐊᒻᒪᓗ ᐊᒡᒐᐃᑦ

ᐊᑐᕐᓗᒋᑦ ᑐᑭᓯᐊᔪᓄᑦ ᑐᓵᔨᖃᕐᓂᖅ

(ᐊᒻᒪᓗ ᐊᓯᖏᑎᒍᑦ ᐃᑲᔪᖅᑕᐅᓂᖅ

ᑐᒃᓯᕋᖅᑐᖃᖅᐸᑦ ᓯᕗᕐᖓᓂ

ᑐᓵᔨᖃᖁᒪᔪᕕᓂᐅᓗᓂ)

ᐊᖏᔫᑕᐅᓪᓗᑎᒃ ᑎᑎᖅᑲ

ᐊᒻᒪᓗ ᑎᑎᕋᖅᓯᒪᔪᑯᑎᖏᑦ

ᐊᑎᕐᓂᑦ ᓂᕈᐊᕋᒃᓴᐅᔪᓂᒃ

ᑎᑎᕋᖅᓯᒪᔪᓂ

ᐃᑲᔪᖅᑕᐅᓂᕋᕐᓂᖅ ᓇᓗᓇᐃᒃᑯᓯᕐᓗᒍ

ᑎᑎᖅᓯᕕᒋᓗᒍ ᓂᕈᐊᕈᑎᓐᓃᑦᑐᖅ

(ᐱᖃᑎᖃᕆᑦ ᖃᐅᔨᒪᔭᕐᓂᑦ

ᐊᐱᕆᓗᒍᓘᓐᓃᑦ ᓂᕈᐊᖅᑐᓕᕆᓂᕐᒧᑦ

ᐃᖅᑲᓇᐃᔭᖅᑎ)

ᐋᖅᑭᒋᖅᓯᒪᔪᓄᑦ ᐊᒻᒪᓗ

ᑐᓵᙱᑦᑐᓄᑦ

ᐅᖃᕈᓐᓇᙱᑦᑐᓄᑦ

ᓂᕈᐊᕈᑕᐅᒍᓐᓇᖅᑐᑦ

ᑎᑎᖃᖅᑕᐅᓯᒪᔪᑦ

ᑎᑎᕋᐅᑎᑦ− ᑎᒍᒥᐊᒐᓐᓂᓂᖅᓴᐃᑦ

ᐃᔾᔪᓕᕇᑦ (ᑭᓪᓕᖃᖅᑎᑕᐃᑦ

ᐊᒥᓲᓂᖏᑎᒍᑦ) ᑎᑎᕋᐅᑏᑦ

ᑎᑎᖅᑑᑎᑐᐃᓐᓇᐃᓐᓇᓪᓘᓐᓃᑦ

ᓇᒃᓴᕈᓐᓇᕐᒥᔭᐃᑦ

ᑎᑎᖅᑲᐃᑦ ᐊᖏᓂᖏᑦ (4x) ᐊᑎᓕᐅᕐᕕᒋᓂᐊᖅᑕᕐᓂ

ᐅᕙᓃᖅᑕᐅᓂᐊᕐᓗᑎᑦ

ᖃᐅᔨᒪᔭᐅᒋᐊᕐᓕ: ᑕᐅᑐᙱᑦᑐᓄᑦ ᑕᐅᑐᑦᑎᐊᙱᑦᑐᓄᑦ ᐊᑎᖏᑕ ᑎᑎᕋᖅᑕᐅᓯᒪᓂᖏᑦ ᓂᕈᐊᕋᒃᓴᐅᔪᑦ ᐊᑐᐃᓇᐅᓲᑦ ᑭᓯᐊᓂ ᓂᕈᐊᓇᐅᑉ ᐅᓪᓗᖓᓂ. ᐊᖏᔫᑕᐅᓪᓗᑎᒃ

ᑎᑎᖅᑲᖏᑦ ᐊᑐᐃᓐᓇᐅᑎᑕᐅᓲᑦ ᓂᕈᓇᐅᑎᓪᓗᒍ ᓂᕈᐊᕐᑯᓐᓂ ᐊᒻᒪᓗ ᓂᕈᐊᕐᓇᐅᑉ ᐅᓪᓗᖓᓂ.


